
Reykjavík, 1. desember 2020.

Efni: Umsögn um Þingskjal 350 -  314. mál.
Frumvarp til laga um breytingu á ýmsum lögum um skatta og gjöld (tryggingagjald o.fl.).

Samtök afurðastöðva í mjólkuriðnaði (SAM) fagna framkomnum tillögum um tímabundna lækkun 
tryggingagjalds til að létta fyrirtækjum róðurinn nú þegar tekist er á við afleiðingar COVID-19 
heimsfaraldursins.

Þessi aðgerð mun gagnast öllum atvinnurekstri þar með talið mjólkurframleiðendum og afurðasölu- 

fyrirtækjum. Þessi atvinnugrein hefur líkt og fleiri orðið fyrir sölusamdrætti og tekjumissi út af 
fækkun ferðamanna og birgðir hlaðast nú upp. I ofanálag virðist vera misbrestur í framkvæmd á 
eftirliti með tollafgreiðslu eins og fram hefur komið í störfum alþingis. SAM leggja áherslu á að 

standa þarf vörð um tekjustofna ríkisins í nútíð og framtíð. Samtökin vilja vekja athygli á erfíðri stöðu 
í landbúnaði og þar með nauðsyn þess að í aðgerðum ríkisins sé horft til almennra afleiðinga 
faraldursins á atvinnulíf í landinu og benda í því sambandi á stöðu mjólkurframleiðenda.

SAM óska eftir að fá að gera betur grein fyrir þessum sjónarmiðum fyrir nefndinni. 

